
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ
ՀԱՆՐԱՅԻՆ ԾԱՌԱՅՈՒԹՅՈՒՆՆԵՐԸ ԿԱՐԳԱՎՈՐՈՂ ՀԱՆՁՆԱԺՈՂՈՎ
ՈՐՈՇՈՒՄ

19 նոյեմբերի 2014 թվականի №418Ա
քաղ. Երևան

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՀԱՆՐԱՅԻՆ ԾԱՌԱՅՈՒԹՅՈՒՆՆԵՐԸ ԿԱՐԳԱՎՈՐՈՂ ՀԱՆՁՆԱԺՈՂՈՎԻ 2007 ԹՎԱԿԱՆԻ ՆՈՅԵՄԲԵՐԻ 16-Ի №529Ա ՈՐՈՇՄԱՆ ՄԵՋ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ

Հիմք ընդունելով «Էլեկտրոնային հաղորդակցության մասին» Հայաստանի Հանրապետության օրենքի 5-րդ հոդվածի 1-ին մասի 1-ին կետի «ա», 2-րդ կետի «ե» ենթակետերը, 6-րդ հոդվածի 2-րդ մասի 1-ին կետը, 27-րդ հոդվածի 6-րդ մասը և «Իրավական ակտերի մասին» Հայաստանի Հանրապետության օրենքի 70-րդ հոդվածի 1-ին մասը՝ Հայաստանի Հանրապետության հանրային ծառայությունները կարգավորող հանձնաժողովը որոշում է.

1. Հայաստանի Հանրապետության հանրային ծառայությունները կարգավորող հանձնաժողովի 2007 թվականի նոյեմբերի 16-ի «ԱրմենՏել» փակ բաժնետիրական ընկերության կողմից մատուցվող կարգավորման ենթակա հանրային էլեկտրոնային հաղորդակցության ծառայությունների առավելագույն սակագներից ցածր սակագների կիրառման կարգը հաստատելու մասին» №529Ա որոշման 1-ին կետով հաստատված հավելվածը՝ «ԱրմենՏել» փակ բաժնետիրական ընկերության կողմից մատուցվող կարգավորման ենթակա հանրային էլեկտրոնային հաղորդակցության ծառայությունների առավելագույն սակագներից ցածր սակագների կիրառման կարգը, լրացնել հետևյալ բովանդակությամբ 2.1 և 4-րդ կետերով. 
«2.1. Ընկերության կողմից կարգավորման ենթակա ծառայությունների մասով Հանձնաժողովի սահմանած առավելագույն սակագներից ցածր սակագների կիրառման ժամանակ սույն կարգի 1-ին կետով նախատեսված հաճախորդների (բաժանորդների) նկատմամբ գնային խտրականության բացառման պայմանը և սույն կարգի 2-րդ և 3-րդ կետերը չեն տարածվում «Գնումների մասին» Հայաստանի Հանրապետության օրենքի 2-րդ հոդվածի 1-ին մասի 1-ին կետի «ա» և «բ» ենթակետերով սահմանված պատվիրատուների կողմից նույն օրենքով նախատեսված ընթացակարգերով Ընկերությունից ձեռք բերվող սակագնային կարգավորման ենթակա ծառայությունների վրա:».
«4. Ընկերությունը պարտավոր է «Գնումների մասին» Հայաստանի Հանրապետության օրենքի 2-րդ հոդվածի 1-ին մասի 1-ին կետի «ա» և «բ» ենթակետերով սահմանված պատվիրատուներին կարգավորման ենթակա հանրային էլեկտրոնային հաղորդակցության ծառայությունները Հանձնաժողովի սահմանած առավելագույն սակագներից ցածր սակագներով մատուցելու դեպքում այդ սակագների կիրառման պահից հետո երեք աշխատանքային օրվա ընթացքում սակագնի յուրաքանչյուր փոփոխության վերաբերյալ տեղեկատվություն ներկայացնել Հանձնաժողով:»:
2. Սույն որոշումն ուժի մեջ է մտնում ստորագրման պահից: 
 ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՀԱՆՐԱՅԻՆ
 ԾԱՌԱՅՈՒԹՅՈՒՆՆԵՐԸ ԿԱՐԳԱՎՈՐՈՂ
 ՀԱՆՁՆԱԺՈՂՈՎԻ ՆԱԽԱԳԱՀԻ ՏԵՂԱԿԱԼ՝
 Շ. ԿԻՐԱԿՈՍՅԱՆ
 ք. Երևան
 19 նոյեմբերի 2014թ.
 Ժամը 16:00

